
       Կապան համայնքի 2019 թվականի բյուջեի կատարման տարեկան
Կապան համայնքի 2019 թվականի բյուջեի կատարման վերաբերյալ հաշվետվությունը կազմվել է հիմք ընդունելով «Տեղական ինքնակառավարման մասին» ՀՀ օրենքի   82-րդ   և «ՀՀ բյուջետային համակարգի մասին» ՀՀ օրենքի 35-րդ հոդվածներով ամրագրված դրույթները, որի հիմքում ընկած է հավաստիությունը և հստակությունը։ 
1.   Կապան համայնքի 2019 թվականի բյուջեի ընդամենը փաստացի եկամուտները կազմել են 2,346,946.4 հազար դրամ, տարեկան (ճշտված) պլանի  2,245,795.1 հազար  դրամի նկատմամբ, կամ  կատարողականը  կազմել է 104,5%,  ինչը  27.8%-ով գերազանցում է 2018թվականի հավաքագրման մակարդակը (98.4%):

Ընդ որում` Կապան համայնքի 2019 թվականի բյուջեի վարչական մասով նախատեսված (ճշտված) 1,964,605.3 հազար դրամ ընդամենը եկամուտների դիմաց փաստացի մուտքագրվել է 2,069,180.8 հազար դրամ՝ ապահովելով 105.3% կատարողական:

Կապան համայնքի 2019 թվականի ճշտված բյուջեով սեփական եկամուտները պլանավորվել  են 602,349.2 հազար դրամ, որի դիմաց փաստացի կատարողականը կազմել է 705,192.8 հազար դրամ կամ 117.1%։ Սեփական եկամուտների փաստացի հավաքագրման  ցուցանիշը ավելի է 2018 թվականի համապատասխան ցուցանիշից 177,364.9 հազար դրամով (97.7%) ։                                                                                           Կապան համայնքի 2019 թվականի բյուջեի միջոցների հաշվին իրականացվել է 1,990,702.9  հազար դրամի ծախսեր` կազմելով ճշտված ծրագրի 80.9%-ը։ Ծրագրված ցուցանիշների նկատմամբ թերֆինանսավորումները հիմնականում պայմանավորված են գնումների գործընթացում առաջացած խնայողություններով, բյուջետային տարվա ընթացքում պայմանագրերի լուծելու, համայնքում թափուր հաստիքների առկայությամբ: Միաժամանակ բյուջետային տարվա ավարտին պարտքեր չեն թողնվել և փաստացի կատարողականի սահմաններում բոլոր ստանձնած պարտավորությունները ամբողջությամբ ֆինանսավորվել են։
Ստորև ներկայացվում է Կապան համայնքի 2019թվականի բյուջեի փաստացի եկամուտների և ծախսերի առավել մանրամասն քանակական և համեմատական վերլուծությունը։
                                                 Եկամուտներ
Համայնքի  2019 թվականի բյուջեի փաստացի եկամուտների 11.1%-ը ձևավորվել է հարկային եկամուտների և տուրքերի հաշվին, 61.7%-ը ձևավորվել է պաշտոնական դրամաշնորհների հաշվին,  27.2%-ը՝ այլ եկամուտների հաշվին:
                                        Հ ա  ր կ ե ր    և    տ ու ր ք ե ր.

Հարկային եկամուտների և տուրքերի գծով 2019 թվականին նախատեսվել  էր առավելագույն գանձման ցուցանիշ, իսկ ընթացիկ տարվա  հարկերի գանձման վերջնաժամկետով  պայմանավորված  նախորդ տարի ձեռնարկված միջոցառումները հնարավորություն են տվել  ապահովելու պլանային ցուցանիշների գերակատարումը: Տեղական տուրքերի որոշ տեսակների՝ թանկարժեք մետաղներից պատրաստված իրերի որոշակի վայրում մանրածախ առք ու վաճառք իրականացնելու և գովազդ տեղադրելու թույլտվության, մասով առկա են պլանավորված ցուցանիշների թերակատարումներ, սակայն պետք է հաշվի առնել, որ ցուցանիշները պլանավորվում են կանխատեսելիության սկզբունքով, իսկ գանձումն իրականացվում է հաշվետու տարում փաստացի հաշվառման տվյալներով:Հարկ է նշել,որ թերակատարման պատճառը  որոշ տնտեսվարող սուբյեկտների գործունեության դադարեցումն է: Այսպիսով հարկային եկամուտների և տուրքերի մասով 2019 թվականի փաստացի կատարման ցուցանիշները կազմել են 259,948.0 հազար դրամ` նախատեսված (ճշտված) 205,161.0 հազար դրամի նկատմամբ կամ գերակատարվել է 54,787.0 հազար դրամով, ինչ իր հերթին ավել է 2018 թվականի փաստացի կատարողականից 69,645.6 հազար դրամով կամ 36.6%-ով, այդ թվում`                                                                          - գույքահարկի գծով փաստացի կատարողական ցուցանիշները կազմել են 186,752.9 հազար դրամ, ծրագրված (ճշտված) 146,380.0 հազար դրամի նկատմամբ կամ կատարողականը կազմել է 127.6%, որը 2018 թվականի փաստացի ցուցանիշից ավել է 34.3%-ով կամ 47,662.4 հազար դրամով:  
2019թվականի փաստացի հավաքագրումների մեջ 35,420.0հազ. դրամը բաժին է  ընկնում ապառքներին, այն դեպքում, երբ հաշվետու տարում նախատեսվել էր հավաքագրել  18,100.0հազ.դրամ ապառք:   
-հողի հարկի մասով մուտքերը կազմել են՝ 100.5%, 18,895.3 հազար դրամ, նախատեսված 18,800. հազար դրամի դիմաց, որից ապառք՝ 4,951.0հազ.դրամ  
- տեղական տուրքերի գծով փաստացի կատարման ցուցանիշները կազմել են 39,301.5 հազար դրամ՝ նախատեսված (ճշտված) 28,781.0 հազար դրամի դիմաց, կամ կատարողականը կազմել է 136.6%:  Տեղական տուրքերի կազմում 56.3% տեսակարար կշիռ է ապահովել ոգելից և ալկոհոլային խմիչքների և (կամ) ծխախոտի արտադրանքի վաճառքի թույլտվության համար ՝ 22,131.6 հազար դրամի չափով փաստացի հավաքագրված տուրքը, արտաքին գովազդ տեղադրելու թույլտվության համար տուրքերի մասով մուտքերը կազմել են (10.5%) 4,119.9 հազ.դրամ նախատեսված 6500,0հազ.դրամի նկատմամբ,  8.7%-ը՝ հեղուկ վառելիքի, սեղմված բնական կամ հեղուկացված նավթային գազերի վաճառքի թույլտվությունից տեղական տուրքը:
- պետական տուրքերի գծով փաստացի հավաքագրվել է 14,998.4 հազար դրամ                           (133.9%)` նախատեսված 11,200.0 հազար դրամի դիմաց, որից.
-քաղաքացիական կացության ակտեր գրանցելու հետ կապված համապատասխան գործարքներից՝  3,748.7 հազար դրամ  (144.2%)`,   
-նոտարական գրասենյակների կողմից նոտարական ծառայությունների հետ կապված համապատասխան գործարքներից՝ 11,249.7հազար դրամ (130.8%)`։

Պաշտոնական դրամաշնորհներ.

Պաշտոնական դրամաշնորհների մասով մուտքերը կազմել են 1,448,977.3 հազար դրամ, նախատեսված (ճշտված) 1,450,322.9 հազար դրամի նկատմամբ, կամ կատարվել է 100.0%, որից ՀՀ պետական բյուջեից ֆինանսական համահարթեցման սկզբունքով տրամադրվող դոտացիաների և այլ դոտացիաների գծով փաստացի մուտքերը կազմել են 1,289,793.7 հազար դրամ, իսկ ընթացիկ ծախսերի ֆինանսավորման նպատակով պետական բյուջեից տրամադրվող նպատակային հատկացումներից (սուբվենցիաներից) մուտքերը 16,649.4 հազար դրամ։
                                        Ա յ լ    ե կ ա մ ու տ ն ե ր.
Կապան համայնքի  2019թվականի բյուջեով այլ եկամուտների գծով նախատեսված էր 591,791.2 հազար դրամի մուտքեր, որի դիմաց փաստացի հավաքագրվել է 638,021.1 հազար դրամ կամ 107.8%, որից.                                                                                                       - գույքի (այդ թվում հողերի) վարձակալությունից եկամուտների գծով փաստացի մուտքերը կազմել են 218,817.5 հազար դրամ, նախատեսված 205,850.0 հազար դրամի դիմաց կամ կատարողականը կազմել է 106.3%, ինչը պայմանավորված է Կապան համայնքի վարչական տարածքում՝ զբոսայգիներում, ֆիզիկական և իրավաբանական անձանց կողմից զբաղեցրած տարածքների հաշվառման, գույքագրման, իրավական փաստաթղթերի հավաքագրման, ինչպես նաև վերջիններիս կողմից փաստացի զբաղեցրած հողամասերի սահմանների վերաճշտման և Կապան համայնքի ավագանու որոշմամբ սահմանված պայմաններով պայմանագրերի վերանայման ու տեղեկատվական բազայի հստակեցման գործընթացով: 
Փաստացի մուտքերի 5,000.0հազ.դրամը կազմում են ապառքները:  
- տեղական վճարների գծով փաստացի եկամուտները կազմել են`  192,827.9 հազար դրամ, նախատեսված 166,838.2 հազար դրամի նկատմամբ կամ նախատեսվածի 115.6 %-ը, ինչը պայմանավորված է աղբահանության, արտադպրոցական կազմակերպությունների կողմից մատուցվող ծառայությունների վճարների գծով կանխատեսված և փաստացի հավաքագրված ցուցանիշների տարբերությամբ։  
- ինքնակամ կառույցների օրինականացման վճարների մասով փաստացի մուտքերը կազմել են 14,065.6 հազար դրամ` ծրագրված 10,500.0 հազար դրամի դիմաց, կամ նախատեսվածի 134.0%-ը,- վարչական իրավախախտումներից փաստացի մուտքերը կազմել են 18,443.6 հազար դրամ, նախատեսված 12,000.0 հազար դրամի դիմաց կամ նախատեսվածի 53.7%-ը, 
- օրենքով և իրավական այլ ակտերով սահմանված` համայնքի բյուջե մուտքագրման ենթակա այլ եկամուտների գծով մուտքերը կազմել են 1,090.0 հազար դրամ` 54,5%, նախատեսված 2,000.0 հազար դրամի դիմաց։

                                                         Ծ ա խ ս ե ր
Կապան համայնքի 2019 թվականի բյուջեի միջոցների հաշվին կատարվել է 1,990,702.6 հազար դրամի ծախսեր, պլանավորված (ճշտված) 2,461,077.7 հազար դրամի դիմաց կամ նախատեսվածի 80.9%-ը։ Փաստացի կատարված ծախսերը եկամուտների տեսակարար կշռում կազմում են 84,8%։ Ընդամենը փաստացի ծախսերից 1,826,317.4 251,422.0 հազար դրամը կամ 12.6%-ը` կապիտալ բնույթի զուտ ծախսերին                 (ֆոնդային բյուջե), ինչպես նաև 32,492.0 հազար դրամի ծախսեր իրականացվել                        են ոչ ֆինանսական ակտիվների օտարումից մուտքերի հաշվին։  
Կապան համայնքի 2019 թվականի բյուջեի ծախսերի ծավալներում գերակշիռ են կրթության  ծախսերը, որի տեսակարար կշիռը ընդհանուր ծախսերի մեջ կազմում է 37.5%, ընդհանուր բնույթի այլ ծառայություններին  վերաբերող ծախսերինը՝ 21.2%, շրջակա միջավայրի պաշտպանությանն ուղղված ծախսերինը՝ 18.5%, տնտեսական հարաբերություններին՝ 0.1%,  բնակարանային շնարարություն և կոմունալ ծառայությանը՝ 9.8%,  հանգիստ մշակույթ և կրոնին՝ 11.3%,  սոցիալական պաշտպանությանը՝ 1.6%։
-Կապան համայնքի 2019 թվականի բյուջեի ծախսերի կատարողականն ըստ բյուջետային ծախսերի տնտեսագիտական դասակարգման հոդվածների խմբերի ունի հետևյալ պատկերը.

	Բյուջետային ծախսերի տնտեսագիտական դասակարգման հոդվածների խմբերի անվանումը
	 
Տարեկան     ճշտված բյուջեով նախատեսված /հազ.դրամ/


	 
Փաստացի ծախս /հազ.դրամ/


	Կատարման %

	Աշխատանքի վարձատրություն
	303,743.5
	286,871.6
	94.5%

	Ծառայությունների և ապրանքների ձեռքբերման
	183,803.0
	125,374.9
	68.2%



	Սուբսիդիաներ
	1,246,872.6
	1,182,268.4
	94.8%

	Դրամաշնորհներ
	122,050.0
	100,705.5
	82.5%

	Սոցիալական նպաստներ և կենսաթոշակներ
	40,450.0
	39,695.2
	98.1%

	Այլ ծախսեր
	5,600.0
	4,364.9
	77.9%

	Հիմնական միջոցներ
	582,558.2
	283,914.0
	48.7%

	Հիմնական միջոցների իրացումից մուտքեր
	--5,000.0
	-4,912.3
	98.2%

	Չարտադրված ակտիվների իրացումից մուտքեր
	-19,000.0
	-27,579.7
	145.2%

	           Ընդամենը
	2,641,077.7
	1,990,702.9
	80.9%


- Կապան համայնքի 2019 թվականի բյուջեի ծախսերի կատարողականն ըստ բյուջետային ծախսերի գործառական դասակարգման բաժինների ունի հետևյալ պատկերը.  
	Բյուջետային ծախսերի գործառական դասակարգման բաժնի      անվանումը
	Տարեկան ճշտված բյուջեով նախատեսված /հազ.դրամ/

	Փաստացի             կատարված /հազ.դրամ/              
	Կատարման %

	Ընդհանուր  բնույթի հանրային ծառայություններ
	515,685.3
	422,697.2
	82.0%

	Տնտեսական հարաբերություններ
	81,810.0
	22,172.5
	27.1%

	Շրջակա միջավայրի պաշտպանություն
	407,883.4
	368,834.0
	90.4%

	Բնակարանային շինարարություն և կոմունալ ծառայություն
	282,664.4
	195,940.3
	69.3%

	Հանգիստ, մշակույթ և կրոն
	254,843.2
	224,220.0
	88.0%

	Առողջապահություն
	2,700.0
	2,400
	88.9%

	Կրթություն
	878,546.9
	746,918.3
	85.0%

	Սոցիալական պաշպանություն
	36,944.5
	30,962.3
	83.8%

	                   Ընդամենը
	2,461,077.7
	1,990,702.7
	80.9%


Կապան համայնքի 2019 թվականի բյուջեի ծախսերի կատարողականի` ըստ բյուջետային ծախսերի գործառական դասակարգման բաժինների և տնտեսագիտական դասակարգման հոդվածների խմբերի վերլուծությամբ (բացառությամբ պատվիրակված լիազորությունների)  նախատեսված  ցուցանիշներից փաստացի կատարողականների շեղումը պայմանավորված է գրեթե բոլոր ծրագրերի գծով առկա տնտեսումներով։ Միաժամանակ բյուջետային տարվա ավարտին պարտքեր չեն թողնվել և փաստացի կատարողականի սահմաններում  բոլոր  ստանձնած պարտավորությունները ամբողջությամբ ֆինանսավորվել են։
